ESKOLA KIROLEKO JARDUERAK AURRERA ERAMATEKO, IKASTETXE ETA KIROL ELKARTEEN ARTEAN SINATZEKO HITZARMENA

_____________, _________(e)ko _____________(a)ren ______a

Alde batetik, ______________________________  ikastetxeko zuzendaria den __________________ __________ jauna / andrea,

eta, beste  alde batetik, _______________________ kirol elkarteko lehendakaria  den  ___________ __________ jauna / andrea.        

ADIERAZTEN DUTE:

-160/1990 Dekretuaren 11. artikuluak dioenaren arabera, ikastetxeak dira, eskola kirola egiteko esparru nagusia, eta haiei dagokie, prestakuntza, antolakuntza, zein administrazio aldetik, ikasle guztiei kirolean aritzeko aukera ematea.

-Aipaturiko dekretuaren artikulu horren arabera, ikastetxeek, kirol elkarteekin batera lan egiteko bideak zabaldu ditzakete, eskola kirola bultzatzeko.

-Eskola kirola egiteko azpiegitura esparru nagusia ikastetxea den bezala, kirol elkarteak dira, adin batetik gorako gazteak kirolean aritzeko azpiegitura logiko eta berezkoena, eta hala da bete betean, derrigorrezko eskolatze aldia amaitzen dutenetik aurrera.

____________________________________ kirol elkartea  gai da, zenbait zerbitzu tekniko eskaintzeko  ________________________ ikastetxeari, honek antolatu eta egiteko dituen eskola kiroleko jardueretan 

-Hori guztia hala izanik,   ________________________  ikastetxeak eta  ___________________  kirol elkarteak elkarren onerako dela ikusten dute kirol elkarte horrek ikastetxeko ikasleek egiten dituzten eskola kiroleko jardueretan  parte hartzea.

K L A U S U L A K :

LEHENA:  ___________________________ kirol elkarteak honako zerbitzu teknikoak eskainiko ditu, ikastetxeak programaturiko eskola kiroleko jardueretan:
a)  Benjamin kategoriako ______________  talderi kirolean  hasteko prozesuan laguntza teknikoa eta irakaskuntzakoa ematea. Kategoria horretako ikasle talde bakoitzak eskola kiroleko teknikari bakarra izango du, kirolean -hainbat kiroletan- lehen urratsak eman ditzaten ardura osoa edukiko duena, prozesuan zein kirol modalitate sartzen diren begiratu gabe. 

b) Alebin kategoriako ______________ talderen  ______________ modalitateko parte hartzeko lehiaketa jardueretan laguntza teknikoa eta irakaskuntzakoa ematea.

c)  Infantil kategoriako ______________ talderen  ______________ modalitateko parte hartzeko lehiaketa jardueretan laguntza teknikoa eta irakaskuntzakoa ematea.

Ikastetxean arituko diren eskola kiroleko teknikari guztiak bertako koordinatzailearen menpe egongo dira; haren ardura izango delarik egitarauak gainbegiratzea eta jarduera guztiak koordinatzea.

BIGARRENA:   Kirol elkarteak ikastetxeak antolatu edota bultzaturiko heziketa eta teknifikazio jardueretan  parte hartzera bultzatuko ditu kirol teknikari horiek.

HIRUGARRENA: Kirol elkarteko kirol teknikariak elebidunak izango dira, eskola kirolaren ohiko hizkuntza euskara izaten ahaleginduko dira eta B eta D ikastereduetako ikasleek eskola kirola euskaraz egingo dute.

LAUGARRENA: Kirol elkarteak ez du ikastetxe eremuan edota ikastetxearen ardurapean egingo diren kirol jarduerez aparteko jarduerarik egingo ikasleekin.
BOSGARRENA:  Kirol elkarteak nabarmentzen diren kirolariak aurkitzeko probak egin ahalko ditu, test egokiak eta abar erabiliz, aurkitze prozesuei buruz federazio bakoitzak emandako arauei jarraituz eta ikastetxeak baimena eman ondoren.
SEIGARRENA:  Ikastetxeak ______________ euro ordainduko dizkio kirol klubari zerbitzu teknikoengatik

ZAZPIGARRENA: Ikastetxeak errendimenduko lehiaketetan parte hartu nahia azalduko duten infantil kategoriako ikasleak (eta noiz edo noiz alebin kategoriakoak ere bai) kirol elkartean sar daitezen lagunduko du.

Lehiaketa horiek, halako jardueretarako Diputazioaren baimena duten federazioetako modalitateetan egingo dira eta horretarako prest diren kirol elkarteen bitartez. Nolanahi ere, lehiaketa horiek partaide kopuru mugatu bati eskainiko zaizkio, Diputazioaren eta federazio bakoitzaren artean kirol modalitatea antolatzeko sinaturiko hitzarmenetan ezarritako baldintzen arabera.

Dena dela, kirol elkarteak bultzatuko du ikasle horien parte hartzea ikastetxeak antolaturiko kirol jardueretan eta ikastetxeko eskola kiroleko arduradunekiko harreman bideak bilatuko ditu, ikasleen heziketaren jarraipena egiteko, betiere bermatuz eskolako kirola, errendimendu helburuekin eta kirol elkarte baten barruan eginagatik ere, ikasleen heziketa osoaren parte izango dela.

ZORTZIGARRENA:  Ikastetxeak bultzatuko du ikasleak kirol elkartean sartzea kadete kategoriatik aurrera, eskolatze prozesua amaiturik ere kirolean jarraituko dutela ziurtatzearren, bai errendimendu jarduerak aukeratu dituztenak, bai kirolean jolas moduan aritu nahi dutenak ere.

BEDERATZIGARRENA: _____________________ ikastetxeak hitzarmen honetan zehazten diren zerbitzu teknikoak gainbegiratuko ditu, eta  __________________ kirol elkarteak eskatuko dizkion datu eta informazioak emateko konpromisoa hartzen du.

HAMARGARRENA:  _______________________ ikastetxeak ebatziko ditu hitzarmen honetako klausulak interpretatzean sor daitezkeen arazoak.

HAMAIKAGARRENA:  Hitzarmen honetako klausulak bete ezean hitzarmena indargabetua gera daiteke eta kirol elkarteak ordura arte jasotako zenbatekoak itzuli beharko ditu.
HAMABIGARRENA:  Hitzarmena _______ko urriaren 1etik, ______ko ekainaren 30 arte izango da indarrean, eta urtero luzatu ahal izango da, bi alderdiek horrela nahi badute.
Ados direla adierazteko, bi alderdiek sinatzen dute hitzarmena, goiburuan ageri diren leku eta egunean.
_______________________ IKASTETXEKO ZUZENDARIAK

_______________________ KIROL ELKARTEKO LEHENDAKARIAK
